
ĆUOVUS 1. 1(2) 

Plána ovttasbargojoavkkut  

Dikšun- ja geavahanplána árvalus gárvvásmuvai giđđat 2006 ja dat ovdanbuktojuvvui čanasjo-
avkkuide ja báikkálaš ássiide, ja Meahciráđđehus válmmaštalai dan ovttas plánema ovttasbargojo-
avkkuin čuovvovaččat: 

Meahciráđđehusa Ohcejoga gieldda ovttasbargojoavku  

Lahtut 

• Ohcejoga gielda: Ilmari Tapiola, ságadoalli 
• sámediggi: Nilla Tapiola 
• sámediggi: Maria-Sofia Aikio 
• Ohcejoga gielda: Sisko Länsman 
• Ohcejoga gielda: Nilla Nuorgam 
• Meahcceráđđehus: Pirjo Seurujärvi 

Ohcejoga gieldda Meahciráđđehusa ovttasbargojoavkku čoahkkimat dán plána birra dollojuvvo-
jedje čuovvovaččat: 

• 17.5.2006: ovttasbargojoavku guorahalai plána evttohusaid  
• 27.10.2006: ovttasbargojoavku guorahalai plánaárvalusa 
• 2.5.2007: ovttasbargojoavku guorahalai plána ođđa linnjemiid 
• 8.1.2008: dasa lassin guorahalai cealkámušaid addima maŋŋá boahtán nuppástusaid. 

Meahciráđđehusa Anára ja Soađegili gielddaid ovttasbargojoavku 

Lahtut 

• Anára gielda: Teuvo Katajamaa, várrelahttun Jouni I. Jomppanen 
• Anára gielda: Kari Tammela, várrelahttun Esko Mantila 
• Anára gielda: Terho Kinisjärvi, várrelahttun Riitta Näkkäläjärvi 
• Soađegili gielda: Vesa Tuunainen, várrelahttun Urpo Mokko 
• sámediggi: Väinö Seurujärvi, várrelahttun Oula Sara 
• sámediggi: Anu Pietikäinen, várrelahttun Jouni Lukkari 
• sámediggi: Hannu Magga, várrelahttun Harri Hirvasvuopio 
• nuortalaččaid siidačoahkkin: Veikko Feodoroff, várrelahttun Pauliina Feodoroff 
• Meahcceráđđehus: Pirjo Seurujärvi 

Čoahkkimat dollojuvvojedje 27.11.2006 ja 3.5.2007. 

ĆUOVUS 1. 2(2) 

Plána ovttasbargojoavku 

Ovddasteaddjit 

• Báišduoddara bálggus: Antti Piera Valle, Samuel Paltto 
• Muttošjávrri bálggus: eai ovddasteaddjit 
• Gálddoaivvi bálggus: Jouni S. Laiti 
• Muotkeduoddara bálggus: eai nammaduvvon ovddasteaddjit 
• Ohcejoga sámesearvi, Sámi Siida rs: Tauno Rasmus 
• sámediggi: Maria-Sofia Aikio 
• Ohcejoga gielda: Antti Katekeetta 
• Ohcejoga fuođđodikšunovttastus: Veikko Porsanger 
• Ohcejotnjálmmi gilisearvi: Pertti Kujala 
• Gáregasnjárgga gilisearvi: Jouni Esa Nousuniemi 
• Gápmasa gilisearvi: Heikki Muhonen 
• Lappi birasguovddáš: Liinu Törvi 
• Tenolaakson yrittäjät: Nilla Tapiola 

21.11.2006 ja 25.5.2007 dollojuvvojedje Ohcejogas plánenčoahkkimat. 

Gillidilálašvuođat báikkálaš ássiide 

• Ohcejogas 12.2.2007 
• Gárigasnjárggas 13.2.2007 

Eará dilálašvuođat 

• Ohcejoga guollebivdoráđđadallangoddi 13.3.2007 
• Anára guollebivdoráđđadallangoddi 21.3.2007 

Sámediggelága (974/1995) 9. § vuođul gustovaš ráđđadallan 14.8.2007. Dilálašvuhtii oassá-
laste bovdejuvvon olmmožin maiddái Báišduoddara bálgosa ovddasteaddjit. 

Báišduoddara bálgosa stivrračoahkkima beavdegirjjit 8.3.2006. 

ĆUOVUS 2. 1(12) 

Sámedikki árvvoštallan plána váikkuhusain sámekultuvrii 

             CEALKÁMUŠ      
     
             
             18.12.2007    Dnr 565/D.a.3/2007 
 
 
Meahciráđđehus 
Lappi luonddubálvalusat 
PB 8106 
96101 Roavvenjárga 
 
 
Čujuheapmi: Din cealkámušbivdda 30.10.2007, 4121/623/2007 
 
Ášši: Cealkámus 30.10.2007 beivejuvvon árvalusa birra Báišduoddara meahcceguovllu ja 
dasa guoskevaš jekkiidsuodjalanguovlluid dikšun- ja geavahanplánan 
 
 
Sámedikki stivra lea čoahkkimisttis juovlamánu 18. beaivve 2007 gieđahallan Meahciráđđehusa 
luonddubálvalusaid dahkan árvalusa Báišduoddara meahcceguovllu ja dasa guoskevaš jekkiid-
suodjalanguovlluid dikšun- ja geavahanplánan ja lea mearridan addit čuovvovaš cealkámuša. 
 
 
1. Guovddáš vuolggasajit Báišduoddara meahcceguovllu ja dasa guoskevaš 
jekkiidsuodjalanguovlluid dikšun- ja geavahanplána dáfus 
 
Báišduoddara meahcceguovllu várás ii leat ovdal dahkkojuvvon dikšun- ja geavahanplána.  
 
Meahcceguovlolága (62/1991) oaivvildan meahcceguovllut leat vuođđuduvvon a) meahcce-
luonddu seailluhan dihte, b) sámekultuvrra ja c) luondduealáhusaid dorvvastan dihte. Dasa lassin 
lága vuođul geahččalit ovddidit luonddu máŋggabealat geavaheami ja dan vejolašvuođaid (lága 
ulbmil 1 §). 
 
Báišduoddara meahcceguovlu ja dasa guoskevaš jekkiidsuodjalanguovllut gullet ollásit sáme-
diggelága (974/1995) 4 §:s oaivvilduvvon Sámiid ruovttuguvlui. 
 
Sámit leat Suomas álgoálbmot, mas lea iežas kultuvra ja giella. Suoma vuođđolága (PeL, 
731/1999) 17 §:a 3 momeantta mielde sámiin lea álgoálbmogin vuoigatvuohta bajásdoallat ja 
ovddidit iežaset giela ja kultuvrra. PeL 121 §:a 4 momeantta mielde sámiin lea Sámiid ruovttu-
guovllus iežaset gillii ja kultuvrii guoskevaš iešstivrejupmi dan mielde go lágas mearriduvvo. 
Vuoigatvuođaid sisdoallu ja dárbbašlaš suodjaleami dássi mearrašuvvet geavadis guhkás Suoma 
čadni riikkaidgaskasaš rivttiid mielde, earret eará Álbmotrivttiide ja politihkalaš vuoigatvuođaide 
guoskevaš riikkaidgaskasaš oktasašsoahpamuša (KP-soahpamuš, SopS 7-8/1976) 27 artihkkala 
mielde. 

ĆUOVUS 2. 2(12) 
 
KP-soahpamuš lea oassi Suoma riektevuogádagas, ja dat lea fámus lágadásis ja danin dat lea 
čadni vuoigatvuođagáldu, man sáhttá dalánaga heivehit.  Alimus riekti lea dáhpáhusastis KKO 
1995:117 heivehan KP-soahpamuša 27 artihkkala. Dán dáhpáhusas lei jearaldat njealji 
sápmelačča vuoigatvuođas bargat bohccuiguin stáhtaeatnamis. 
 
Sámekultuvra, man KP-soahpamuša 27 artihkal ja vuođđolága 17 §:a 3 momeanta suddjejit, 
áddejuvvo láhkamearrádusain ja riektevuogádagas viiddisin. Sámekultuvra juohkása ávnnaslaš ja 
ávnnasmeahttun kultuvrii. Ávnnaslaš kultuvrii gullet earret eará boazodoallu, guolástus ja 
meahccebivdu, ja ávnnasmeahttun kultuvrii fas gullet earret eará girjjálašvuohta, árbevirolaš 
sámemusihkka sihke giehtaduojit ja duodjedáidda. Kultuvrra sierra osiid ja sámi eallinvuogi lea 
ovttastahttimin sámegiella. Dát lea dat ollisvuohta (sámi eallinvuohki), man seailluheapmi ja 
ovddideapmi leat dorvvastuvvon vuođđolágas ja riikkaidgaskasaš álgoálbmotsoahpamušain. 
 
ON:a olmmošrivttiidkomitea (Human Rights Commitee), mii goziha soahpamuša čuovvuma, lea 
čovdosiiddisguin deattuhan dan ahte sámiin lea vuoigatvuohta iežaset jovkui gullevaš eará 
lahtuiguin návddašit iežaset kultuvrras ja geavahit iežaset giela. Sámekultuvrrain bargama hápmin 
dovddastuvvojit  komitea heivehangeavadis goittot  boazodoallu, guolástus ja meahccebivdu 
(dáhpáhus Kitok v. Ruoŧŧa 1985). 
 
ON:a olmmošrivttiidkomitea lea gidden fuopmášumi sámiid dáfus dehálaš, KP-soahpamuša 27 
artihkkala čuovvovaš gáibádusaide: 
 
Sámiid árbevirolaš eallinvuohki 
 
Sámiide galgá dorvvastuvvot vuoigatvuohta bargat iežaset árbevirolaš eallinvuohkái gullevaš 
ealáhusaiguin (Ilmari Länsman et al. v. Suoma stáhta, 1992). 
 
Sámiid árbevirolaš ealáhusaid ođđaáigásaš hámit 
 
Olmmošrivttiidkomitea lea nannen dan, ahte KP-soahpamuša 27 artihkkalis oaivvilduvvon 
kultuvrrain bargama suodji ii guoskka dušše sámiid árbevirolaš ealáhusaide muhto maiddái dáid 
ealáhusaid ođđaáigásaš hámiide (Ilmari Länsman et al. v. Suoma stáhta, 1992). 
 
Sámiid árbevirolaš ealáhusaid gánnáhahttivuohta 
 
Olmmošrivttiidkomitea lea gidden Suoma stáhta fuopmášumi dáhpáhusas Ilmari Länsman et al. v. 
Suoma stáhta, 1992 earret eará dasa, ahte sámeservodat galgá bissut maiddái boahtteáiggis 
eallinfámolažžan. Dušše sámiid jođihan gánnáhahtti árbevirolaš ealáhusat dollet sámeservodaga 
eallinfámolažžan. 
 
Váldoálbmoga ekonomalaš beroštumit 
 
Ovdamearkka dihte Meahciráđđehusa doaimmaide gullet ekonomalaš beroštumit, ja daid 
ollašuhttin ii oaččo čuohcit sámiid bargamii iežaset kulturhámiiguin. Meahciráđđehusa fitnodat-
doaimmaid ja sámiid bargama iežaset kulturhámiiguin ii leat ná jierpmálaš buohtastahttit 
buvttadeapmái guoskevaš ja ekonomalaš sivaid dáfus. 

ĆUOVUS 2. 3(12) 
 

Ovddit doaibmabijuid váikkuhus  
 
Maiddái ovddit doaibmabijuid váikkuhusat dán guovllus galget váldojuvvot vuhtii, go 
árvvoštallojit jođusdoallanvuloš fitnu váikkuhusat sámiid vejolašvuođaide bargat iežaset kultur-
hámiiguin (Äärelä ee. v. Suoma stáhta, 1997). 
 
Sámiid ruovttuguovllu várás dahkkojuvvon dikšun- ja geavahanplánat galget deavdit ovdalis 
čilgejuvvon KP-soahpamuša 27 artihkkala ásahan gáibádusaid. 
 
Suoma vuođđolága (731/1999) 22 §:a mielde almmolaš váldi galgá dorvvastit vuođđovuoigat-
vuođaid ja olmmošvuoigatvuođaid, ja dát čatná maiddái Meahciráđđehusa, go dat dahká dikšun- 
ja geavahanplánaid. 
 
Máŋggain dáhpáhusain, ovdamearkka dihte sámiid guolástanvuoigatvuođain duottarjávrriide, lea 
jearaldat maiddái ruhtamearrásaš opmodatearis, masa guoská vuođđolágas (15 §) ja Eurohpá 
olmmošrivttiidsoahpamuša vuosttas lassebeavdegirjji 1 artihkkalis mearriduvvon opmodatsuodji. 
Jearaldat lea vuoigatvuođas návddašit ráfis iežas opmodagas. 
 
Maiddái Eurohpá olmmošrivttiidsoahpamuša 8 artihkkalis oaivvilduvvon vuoigatvuođa návddašit 
priváhta- ja bearašeallima gudnejahttimis sáhttá dihto dáhpáhusain heivehit. 
 
Ovttaárvosašvuođalága (21/2004) 1 ja 2 §:s deattuhuvvo ovttaárvosašvuođa ollašuhttin lága 
heivehansuorgái gullevaš vealahandilálašvuođain. Earret eará čearddalaš vealaheami dagahan 
heađuštusa sáhttá jávkadit vuoigatvuođaide vuođđuduvvi positiivvalaš sierragieđahallama vuođul. 
Lága riikkabeaigieđahallamis giddejuvvui fuopmášupmi dasa, ahte eiseváldi galgá čielga 
ulbmiliiguin ovddidit sámiid vejolašvuođaid bargat boazodoaluin ja háhkat dainna áigáiboađuset 
(TyVÖ 7/2003 vp). Dihto dilálašvuođain ovttaárvosašvuohta gáibida positiivvalaš 
sierradoaimmaid. Vaikko bargoeallima ja dásseárvolávdegotti ságastallamiin lei ovdan dušše 
sámiid boazodoallu, de dát gáibádus guoská dieđusge sámiid kulturhápmái gullevaš buot 
ealáhusaide, mat leat boazodoalu lassin meahccebivdu ja guolástus ja dain surggiidan ođđaáigásaš 
sámeealáhusat dego KP-soahpamuša heivehangeavadis boahtá ovdan.  
 
Meahciráđđehuslágas (1378/04) lea Meahciráđđehusa servodatlaš geatnegahttimin mearriduvvon 
heivehit iežas hálddašan luondduriggodagaid dikšuma, geavaheami ja suodjaleami Sámiid 
ruovttuguovllus nu, ahte vejolašvuođat bargat sámekultuvrrain dorvvastuvvojit (4.2 §). Dát čatná 
maiddái Meahciráđđehusa ja erenoamážit dalle, go dat dahká dikšun- ja geavahanplánaid sámiid 
ruovttuguovllu meahcceguovlluid várás. 
 
Daddjojuvvon meahciráđđehuslágas oskkilduvvojit Meahciráđđehussii máŋggat almmolaš 
hálddahusdoaimmat, earret eará meahcceguovlolágas mearriduvvon doaimmat (6 §). Dán 
doaimmas Meahciráđđehusa leat čatnamin vuođđolága 2 logu 21 §:a 2 momeantta mearrádusat 
buori hálddahusas ja maiddái hálddahusláhka (434/2003, gč. maiddái ráđđehusa árvalus láhkan 
Meahciráđđehusas, HE 154/2004 vp s. 37). Hálddahusláhka ii máinnašuvvo oppa plána gálduinge, 
vaikko das leat máinnašumit plána dáfus guovddáš lágain, ásahusain ja eará vuoigatvuođagálduin. 
 
Dikšun- ja geavahanplána válmmaštallamis galget heivehuvvot eanageavahan- ja huksenlága 
lávvaplánema válmmaštallannjuolggadusat.  

Ovdalis máinnašuvvon áššiide gusket maiddái eanageavahan- ja huksenlága 24 §:a 1 momeantta 
mearrádusat das, ahte stáhta eiseváldi galgá doaimmainis váldit vuhtii riikkadási guovlluid-
geavahanulbmiliid, bargat daid ollašuhttima ovdii ja árvvoštallat iežas doaimmaid váikkuhusaid 
guovlostruktruvrra ja guovlluid geavaheami dáfus. Buot stáhtaeiseválddit galget nappo 1) váldit 
doaimmaineaset vuhtii máinnašuvvon ulbmiliid ja 2) bargat ulbmiliid ollašuhttima ovdii. 
Eiseválddit galget maiddái árvvoštallat doaibmabijuideaset váikkuhusaid guovlostruktuvrra ja 
guovlluid geavaheami dáfus. 
 
Riikkadási guovlluidgeavahanulbmiliidda guoskevaš mearrádusas ulbmilat leat juhkkojuvvon 
oppalaš- ja sierraulbmiliidda, maid vuoigatvuođaváikkuhusat earránit nubbi nuppis. Oppalaš 
ulbmiliid sáhttá geavahit eanagoddelávaid ja oppalašlávaid, ja maiddái várra dikšun- ja geavahan-
plánaid, nuppástusohcama ja njulgenávžžuhusa vuođđun. Sierraulbmiliid sáhttá fas geavahit 
lávvaplánema goziheamis buot lávvahámiid hárrái. 
 
Mearkkašahtti oassi guovlluidgeavahanulbmiliin leat biddjojuvvon guoskat eanagotti plánemii 
dahje eanagoddelávaide, main ii leat vuoigatvuođalaččat čadni váikkuhus gieldalávvaplánemii 
iige ná várra maiddái dikšun- ja geavahanplánaide, ovdalgo dat leat váldojuvvon vuhtii eana-
goddelávvaplánemis (gč. Stáhtaráđi mearrádus riikkadási guovlluidgeavahanulbmiliin 30.11.200 
s. 42-43 sihke Akir Ekroos – Vesa Majamaa: Maankäyttö- ja rakennuslaki s. 117-119. Helsset 
2005). Dikšun- ja geavahanplána válmmaštaladettiin galgá čuovvut riikkadási guovlluidgeavahan-
ulbmiliid ovdalis máinnašuvvon ákkaid mielde.  
 
Sámiid hárrái Stáhtaráđi mearrádus riikkadási guovlluidgeavahanulbmiliin mearrida (čuokkis 4.7. 
Oppalaš ulbmilat) earret eará dan, ahte "Sámiid ruovttuguovllus dorvvastuvvojit guovlluid-
geavaheamis sámekultuvrra ja -ealáhusaid ovddidanvejolašvuođat ja heivehuvvojit dat oktii 
luonddu gierdannávccaiguin". 
 
Dát guovlu juhkkojuvvo guoktin avádahkan, maid vuođul galggašedje stivrejuvvot guovllu 
geavaheapmi, ráhkadusaid sajáiduhttin sihke johtaleapmi ja lohpepolitihkka. 
 
Avádagat leat: 
Boaittobealeavádat lea eanaš dat oassi dán guovllus, gos johttojuvvo uhcimus, gosa lea 
váddáseamos beassat ja mii lea luonddudiláleamos oassi, vaikko dat ii leat álo eatnandieđalaččat 
boaittobealde. Boaittobealeavádaga viidodat lea 144 023 hektára (86,5 % viidodagas). 
Lustageavahanavádaga viidodat plánenguovllus lea 22 568 hektára (13,5 % viidodagas). Dát lea 
dat guovlu, mii lea lustageavaheami váldoguovlu sihke geassit ja dálvit. Áinnas mohtorgielkká-
stallan ja eará lustageavaheapmi dáhpáhuvvet eanaš dán avádagas. Prográmmabálvalus-
fitnodagaide sáhttá mieđihit oanehisáigásaš lobiid doarjjabáikki doallama várás lustageavahan-
avádagas. Merkejuvvon bálgát ja vánddardanjohtolagat leat dál ja biddjojuvvojit dás duohkoge 
dán avádahkii. Avádagas leat buot guovllu ávdinstobut ja doppe leat eanaš buot lustageavaheami 
bálvalanrusttegat. Lustageavahanavádahkii sáhttá cegget Meahciráđđehusa fuolahusrusttegiid. 
Lustageavahanavádat lea bálgáid ja mohtorgielkávuojáhagaid birra eanemustá kilomehterbeali 
govddu. Geavadis lustageavahanavádat sajáiduvvá dálá johtolagaid ja rusttegiid birra. 

2. Dikšun- ja geavahanplána sámekultuvrra ja sámegiela dáfus geahčadettiin 
 
Sámiid árbevirolaš ealáhusaide ja kulturhámiide gullet earret eará boazodoallu, meahccebivdu ja 
guolástus ja dain surggiidan ođđaáigásaš ealáhushámit (gč. ee. vuođđorivttiidkomitea 
smiehttamuš 1992:3, s. 315 ja ráđđehusa árvalus vuođđolágaid vuođđovuoigatvuođa-
njuolggadusaid rievdadeamis sihke PeVL 3/1990 vp ja PeVL 8/1993 vp ja vel ON:a Olmmoš-
rivttiidkomiteas čoavddus Ilmari Länsman et al. vuostá Suoma stáhta, Nr 511/1992, čuokkis 9.5.). 
 
Čuovvovaččas guorahallojuvvo dikšun- ja geavahanplána ovdalis čilgejuvvon sámi kulturhámiid 
dáfus nu, ahte váldojuvvojit vuhtii maiddái vuođđolága ja riikkaidgaskasaš rievtti geatnegahttimat 
sihke meahcceguovlolága ulbmil ja mihttomearit. 
 
2.1. Boazodoallu (s. 66-70) 
 
Meahciráđđehus váldá vuhtii boazodoaluin bargama vejolašvuođaid doaimmainis ja plána eana-
geavahanárvalusain ja -ávžžuhusain. Meahciráđđehus bivdá bálgosiin cealkámušaid eana-
geavahanáššiin. Boazodoalu dárkilis stivren ii goittotge gula Meahciráđđehussii.  
 
Sámedikki oaidnu: 
Sámiid boazodoallovejolašvuođat galget dorvvastuvvot dás duohkoge uhcimustá dálá dásis. 
 
2.2. Guollečáziid dikšun ja guolástus (s. 71-75) 
 
Guolástus lea sámiid kulturhápmái gullevaš árbevirolaš ealáhus boazodoalu ja meahccebivddu 
lassin (HE 306/1993). 
 
Plána mielde duottarčáziin lea leamaš mearkkašahtti ekonomalaš mearkkašupmi, mii lea 
váldojuvvon vuhtii dáluid vuođđudettiin. 
 
Galgá goittotge gávnnahit ahte plána guollečáziid dikšuma ja guolástusa gieđahalli oassi galgá vel 
báikkuid dárkkálmahttot ja dieđut galget beivejuvvot. 
 
Plána mielde guolástussii guoskevaš oppalaš stivren gullá guolástanlága mielde guolástanguvlui. 
Guolástanguovlu lea doaibmaorgána, man hálddašeapmái gullá guolledoalu dáfus oktilaš guovlu. 
 
Sámedikki oaidnu: 
Plánas lea guđđojuvvon eret guolástanlága (16.4.1982/286) 8 logus oaivvilduvvon guolástan-
goddi, manin doaibmá oktasašguovlolága (16.4.1982/286) 3 §:s oaivvilduvvon osolašgoddi. 
Guolástanlága 48 §:a 1 momeantta mielde guolástangoddi galgá, jos juoga ášši gullá guolástan-
guovlohálddahusa suorgái dahje eiseválddi gieđahallanvuloš áššiide, lágidit guovllustis guolástusa 
jođiheami ja guollenáliid dikšuma nu, ahte váldojuvvo vuhtii, mii 1 ja 2 §:s ja dán lágas muđui lea 
mearriduvvon. Ohcejoga guovllus leat moanat osolašgottit. Dasa lassin buot osolašgottit eai leat 
mielde guolástanguovllus. 
 
Meahciráđđehusa plánas gávnnahuvvo dasa lassin ahte sierraákkat guolástanvuoigatvuohta 
(návddašeapmi) lea giddodahkii gullevaš vuoigatvuohta bivdit nuppi olbmo giddodaga, nuppi 

gili dahje nuppi laigogotti/juohkingotti čáhceguovllus. Dákkár eará go čáhceguovllu oamastan-
vuoigatvuhtii vuođđuduvvi guolástanvuoigatvuohta vuođđuduvvá dábálaččat ođđadálu 
vuođđudan- ja geahčalmasgirjjiide dahje árbevirolaš návddašeapmái. 
 
Plána mielde doaimmahus- ja riektegeavvanáššegirjjiin lea nannejuvvon dáluide guolástan-
vuoigatvuohta dihto jávrriide dahje jávreosiide, jogaide sihke buođđo- ja nuohttunsajiide, main 
eatnašat leat stáhta čáhceguovlluin. Mearrádusain ii leat váldojuvvon bealli guolástan-
vuoigatvuođa sisdollui dahje oamasteaddji ja sierraákkat guolástanvuoigatvuođa hálddašeaddji 
gaskasaš gaskavuhtii. Geavadis ii nappo dihttojuvvo, galle bivdosa ja makkár bivdosiid 
návddašeami hálddašeaddjit sáhttet geavahit. 
 
Ohcejogas leat álggahuvvon vuosttas giddodatmeroštallandoaimmahusat, main čielggaduvvo, 
maidda giddodagaide dálu vuoigatvuohta lea sirdašuvvan ja makkár ossodagaiguin dát ožžot 
bivdit. Osolašlogahallama mieldásaš giddodagaid oamasteaddjit hábmejit oktasašguovlolágas 
(758/1989) daddjojuvvon osolašgottiid, mat mearridit ovttas guolástanvuoigatvuođa geavaheamis. 
 
Oktasaš guollečázi osolašgoddi (ovddeš guolástangoddi) ii ná mearrit guolástannávddašeamis, 
muhto guolástanvuoigatvuođa geavaheamis soahpan gullá ovtta dálu hábmen osolašgoddái. 
 
Sámedikki oaidnu: 
Ohcejoga gieldda siste čáhcebirerádjegeavvamis leat loahpalaččat čovdojuvvon árbevirolaš 
návddašeapmái vuođđuduvvi guolástanvuoigatvuođat earret eará duottarjávrriide stáhta ja nuppi 
gili čáhceguovlluin Alimus rievtti duomu (14.11.1996) vuođul. Aiddo dál leat jođus dušše 
doaimmahusat, mat gusket guolástanvuoigatvuođaide iežas gili guovllus, muhto datge gusket 
dušše Deanu váldorokki guolástusaide, dego buođđosajiide. Deanu buođđosajit eai gula meahcce-
guovllu dikšun- ja geavahanplánii. 
 
Sámediggi gávnnaha ahte Alimus riekti lea cealkán duomu 18.12.2006 (nr 3111), mas 
čovdojuvvui gažaldat dálloguovdasaš osolašgottiid vuođđudeamis, maid Meahciráđđehus lei 
gáibidan Alimus rievttis. Alimus riekti hilggui Meahciráđđehusa gáibádusaid. Ná plánas ovdan-
bukton máinnašupmi das, ahte osolašgoddi (ovddeš guolástangoddi) ii mearrit guolástan-
návddašeamis, ii doala deaivása. Osolašgoddi mearrida namalassii guolástanvuoigatvuođa 
geavaheamis guolástanlága ja ovdalis čilgejuvvon Alimus rievtti duomu mielde. Osolašgottit leat 
guđđojuvvon olggobeallai plána válmmaštallamis, mii lea lága vuostá ja lea botnjan mealgat 
plána. 
 
Plána mielde sierraákkat guolástanvuoigatvuohta ii atte oktovuoigatvuođa guolástussii, muhto 
čáhceguovllu oamasteaddjis lea bálddalas guolástanvuoigatvuohta dain čáhceguovlluin, maidda 
sierraákkat guolástanvuoigatvuohta guoská. 
 
Sámedikki oaidnu: 
Guovllu jávrriide leat mieđihuvvon sierraákkat guolástanvuoigatvuođat ovdalis čilgejuvvon 
čáhcebirerádjegeavvamis  duottarjávrriide, mat leat hálddašuvvon stáhtačáhcin. Sierraákkat 
guolástanvuoigatvuohta ovddasta ruhtamearrásaš árvvu, ja dasa guoská ná vuođđolága 
opmodatsuodji (PeL 15 §) ja opmodatsuodji dorvvastuvvo maiddái Eurohpá olmmošrivttiid-
soahpamuša vuosttas lassebeavdegirjji 1 artihkkala mielde. 

Sámediggi fuopmášuhttá  dasa lassin ahte guđege dálu guolástus duottarjávrriin lea váldojuvvon 
vuhtii vearuhusas guđege dálu hárrái sierra dan mielde go lágas 28.4.1925/157 (láhka stuorra-
juogus ja vearuhusas Anára, Eanodaga ja Ohcejoga gielddain) lea mearriduvvon. Vástideaddji 
stuorrajuohkoásahusa (28.4.1925/158) 7 §:a mielde mantálla rehkenasttedettiin galgá álo fuomášit 
ahte "dain laigogottiin, main guolástus galgá mantálla mearridettiin váldojuvvon vuhtii, 1 kg 
sálteguolli biddjojuvvo vástidit 2 kg suoidnešattu". Guolástus duottarjávrriin lea leamaš dállui 
gullevaš giddodatguovdasaš sierra ovdu ja vuoigatvuohta, mii lea váldojuvvon vuhtii vearuhusas 
ja seammás giddodaga čohkkema oktavuođas dállui. 
 
Dilli máŋggain dáhpáhusain lea dat ahte dihto duottarjávrri bistevaš buvttadeapmi manná dáluid 
sierraákkat ovdduide, ja čáziid oamasteaddji ovddasteaddjái Meahciráđđehussii eai báze dán 
maŋŋá ollege guolástusat. Dátge bealit eai leat plánas váldojuvvon vuhtii, muhto plánas vulgo-
juvvo njuolgga ja lága vuostá das, ahte stáhta oamasta čáziid ja buot guolástusaid jávrriin. 
Maiddái dáidda jávrriide johtin ii leat dákko bokte čielggaduvvon. 
 
Plánas leat máinnašuvvon čuovvovaš ulbmilat ja doaibmabijut: 
- Meahciráđđehus oassálastá Ohcejoga ja Anára guolástanguovlluid guollečáziid dikšun- ja 
geavahanplánaid beivemii. 
- Guollenáliid lunddolaš lassáneapmi dorvvastuvvo guolástusa muddema bokte. Ohcejoga 
guolástanguovllus  eai ná dahkkojuvvo ieš guollegilvimat guollešaddadanlágádusain. Guolle-
gilvimiid sáhttá goittotge dahkan čázádatguovllu siste nu, ahte sirddašuvvojit guolit ja meađđemat 
jávrris nubbái. Sirdingilvimiid ulbmilin lea vuosttažettiin máhcahit álgonáliid čázádagaide, main 
dat leat jávkan. 
 
Sámediggi oaidnu: 
Ovdalis čilgejuvvon áššiid mielde ulbmil- ja doaibmabidjooasis váilot ollásit merkejumit duottar-
jávrriid osolašgottiin ja daid doaimmain ja ossodagas.  
 
2.3. Fuođđodikšun ja meahccebivdu (s. 76-80) 
 
Ulbmilat ja doaibmabijut: 
- Meahciráđđehus sáhttá addit báikkálaš olbmuide ealgabivddu dárbbuide lobi juohkeolbmo-
vuoigatvuođaid badjelmanni gohttemii meahcceguovllus.  
- Meahcástanlága mielde gieldalaččain lea vuoigatvuohta nuvttá bivdit meahcceguovllus ja 
jekkiidsuodjalanguovllus. Gieldalaččaid dálvviáigásaš meahccejohtaluslohpi dahká vejolažžan 
mohtorgielkká geavaheami rievssahiid gárddodettiin. Mohtorgielkkáin ja njealjejuvllagiin sáhttá 
buktit eret meahcis ealggagorudiid vuogáiduvvan vieru mielde. 
- Olgobáikegoddelaččaide Meahciráđđehus vuovdá ráddjejuvvon meari dihtoeari mielde 
bivdolobiid. Go mearriduvvo jahkásaččat lobiid mearis, de čuvvojuvvo bistevaš geavaheami 
prinsihppa. Bivdolohpeordnestallamiid ja beanaguovlluid birra Meahciráđđehus ráđđádallá 
guoskevaš fuođđodikšunovttadusain, bálgosiiguin, Sámedikkiin, báikkálaš turismafitnodagaiguin 
ja vejolaš ámmátbivdiid ovddasteaddjiiguin. 
- Meahciráđđehus sáhttá mieđihit lobiid beatnaga skuvlemii stáhta eatnamis. 
 
Sámedikki oaidnu: 
Sámedikki mielas sámiide, ásse sii dal Sámiid ruovttuguovllus dahje dan olggobealde, galgá 
várrejuvvot govttolaš vuoigatvuohta rievssatbivdui ja ealgabivdui guoskevaš guovlluin. Vuođđo-
lága 17 § 3 momeanta dorvvasta sámiide vuoigavuođa meahccebivdui oktan   

árbevirolaš kulturhápmin, ja dat guoská buot sámiide miehtá Suoma, ii dušše Sámiid ruovttu-
guovllus ássi sámiide. Ná dat sámit, geaid árbevirolaš kulturhápmái lea dán guovllus gullan 
meahccebivdu, galget sáhttit joatkit dainna, vaikko olmmoš livččii šaddan fárret eará sadjái 
barggu dahje skuvlema dihte. 
 
Sámedikki mielas sámiid rievssatbivdu ii mearkkaš dušše ekonomalaččat, muhto dat lea guhká 
joatkašuvvan jahkásaš buvttadeami bistevaš geavaheapmi, mii vuođđuduvvá árbevirolaš dieđuide 
ja dáidduide. Lustabivdu čuohcá maiddái sámiid rievssatbivddus mantálladáluide meroštallon 
eanaárvvoštallanárvvuide ja čuohcá sámiid vejolašvuođaide háhkat áigáiboađu meahccebivdduin. 
 
Sámedikki mielas guovddáš ja dehálaš boazodoalloguovlluin ii oaččo geavahit beatnagiid 
bivddedettiin iige dáid guovlluid oaččo geavahit beatnagiid skuvlemii. Maiddái beanavuodjin-
doaibma galgá gildojuvvot dáin guovlluin. Sámedikki mielas beanavuodjin ii gula juohkeolbmo-
vuoigatvuođaide, iige dat leat leamaš árbevirolaš johtinvuohki sámeguovllus. 
 
Rievssahiid gárdun galgá gullat dušše sámiide álgoálbmogin Sámiid ruovttuguovllus. 
 
Meahciráđđehus galgá ráđđádallat (áibbas duođas) eanet go dássážii báikkálaš olbmuiguin 
meahccebivddu lágideamis, earret eará beatnagiid geavaheamis rievssatbivddus Sámiid ruovttu-
guovllus.  
 
2.4 Meahccejohtalus ja eará johtaleapmi (s. 81-87) 
 
Johtinoktavuođaid ja johtaleami stivrejeaddji njuolggadusat gávdnojit goittot meahcceguovlolágas 
(62/1991), jekkiidsuodjalanásahusas (852/1988), luonddusuodjalanlágas (1096/1996), čáhcelágas 
(264/1961), priváhtageaidnolágas (358/1962), giddodagaid čohkkenlágas (554/1995), meahcce-
johtaluslágas (1710/1995) ja áibmojohtaluslágas (281/1995) sihke daidda guoskevaš ásahusain. 
 
Sámedikki oaidnu: 
Sámediggi fuopmášuhttá ahte vuođđolága 17 § 3 momeantta sámekultuvrrain bargama suojis 
sáhttá šaddat heivehit maiddái meahccejohtalusa hárrái. 
 
Meahciráđđehusa guovddáš ulbmilat ja doaibmabijut oanehis čoahkkáigeassun: 
- Meahciráđđehus mieđiha dálvviáigásaš meahccejohtaluslobiid meahcceguvlui ja jekkiid-
suodjalanguovlluide gustojeaddji lohpegeavada mielde. Gieldalaččaide mieđihuvvojit meahcce-
johtaluslobit oppa ássangieldda sisa (ii álbmot- iige luonddumehciide) moanaide jagiide ain hávil. 
- Olgobáikegoddelaččat sáhttet johtalit mávssuvuloš lobiin Meahciráđđehusa bajásdoallan 
mohtorgielkávuojáhagaid mielde, muhto dáin vuojáhagain ii oaččo spiehkastit eará sajis go jieŋa 
alde. Vuojáhagaid sáhttá vuođđudit meahccejohtaluslága mielde mohtorgielkájohtolahkan.  
- Dasa lassin Meahciráđđehus mieđiha mohtorgielkálobiid stáhtaeatnamii merkejuvvon 
vuojáhagaid olggobeallai giddodahkii johtima (iežas dahje láigogiddodat) várás sihke johtimii 
viđa kilomehtera duohkái giddodagas soames jávrái. 

- Oahpistuvvon čuoiganvánddardemiid fuolahusa várás sáhttá mieđihit mohtorgielkálobiid 
merkejuvvon vuojáhagaid olggobeallai, go jearaldat ii leat stivrejuvvon mohtorgielkkástallamis 
dahje dasa vuođđuduvvi prográmmabálvalusdoaimmas. Meahciráđđehus sáhttá mieđihit olgo-
báikegoddelaččaide dálvviáigásaš meahccejohtaluslobiid maiddái merkejuvvon vuojáhaga olggo-
beallai. Lohpi sáhttá mieđihuvvot dakkár olgobáikegoddelažžii, guhte lea báikkálaš olbmo 
guossin dahje fárus meahcis. 
- Mávssuvuloš mohtorgielkásafáradoibmii, mii dáhpáhuvvá dušše Meahciráđđehusa mohtor-
gielkávuojáhagaid mielde, eai dárbbašuvvo áššehasaid ja oahpisteaddjiid persovnnalaš vuojáhat-
lobiid lassin eará lobit. 
- Beanavuodjinfitnodatolbmuide sáhttet mieđihuvvot lobit fitnodatdoibmii guovllu nuortamátta-
geahčen manni mohtorgielkávuojáhahkii. 
- Geasiáigásaš meahccejohtaluslobit mieđihuvvojit meahcceguvlui ja jekkiidsuodjalanguovlluide 
ovddeš vieru mielde. Dát oaivvilda dan ahte Ohcejogas Meahciráđđehus mieđiha báike-
goddelaččaide geasiáigásaš meahccejohtaluslobiid meahcceguvlui vuogáiduvvan vuojáhagaide.  
- Lustageavaheaddjiide eai mieđihuvvo geasiáigásaš meahccejohtaluslobit. 
 
Sámedikki oaidnu: 
Sámedikki mielas sámiide, geat leat eret Ohcejogas dahje Anáris, ásse sii dal Sámiid ruovttu-
guovllus dahje dan olggobealde, galget mieđihuvvot sihke geasi- ja dálvviáigásaš johtinlobit 
seamma prinsihpaid mielde go báikegoddelaččaide dábálaččat. Vuođđolága 17 § 3 momeanta 
dorvvasta sámiide vuoigatvuođa meahccebivdui ja guolástussii árbevirolaš kultuvrii gullevaš 
hápmin ja dát guoská buot sámiide miehtá Suoma. Áššáigullevaš johtinlobit dahket sámiide 
vejolažžan bargat dás duohkoge árbevirolaš kultuvrrain ovttas iežaset joavkku eará lahtuiguin 
guovlluineaset. 
 
Luondduárvvuid dihte ii galggašii suovvat seaivut astoáiggis helikopteriiguin meahcceguvlui. 
Liiggálaš girdindoaibma čuohcá meahcceguovllu ulbmiliidda. Seammá guoská maiddái 
govddohatgirdiid doibmii guovllus. 
 
2.5. Luonddu eará geavaheapmi (s. 86-90) 
 
Málbmaohcan ja ruvkedoaibma 
 
Plána mielde málmmaid ja eará ruvkerokkanasaid ohcama ja ávkinatnima leat stivremin ruvke-
láhka (503/1965) ja ruvkeásahus (663/1965). Ruvkedoibmii sakka váikkuheaddji eará 
njuolggadusat leat goittot čáhceláhka (264/1961), láhka birasváikkuhusaid árvvoštallan-
meannudeamis (468/1994), meahcceguovlluin meahcceguovloláhka (62/1991), jekkiidsuodjalan-
guovlluin jekkiidsuodjalanásahus (852/1988) ja sámeguovllus dasa lassin sámediggeláhka 
(974/1995) ja ON:a olmmošrivttiidsoahpamuša 27. artihkal. 
 
Ulbmilat ja doaibmabijut:  
Báišduoddara meahcceguovllus ii leat leamaš ruvkedoaibma. Ohcamat leat dahkkojuvvon 
guovllus muhtun muddui. Meahcceguovllus eai lean 2007:s gustojeaddji roggansajit. 
 
Sámedikki oaidnu: 
Sámedikki mielas málbmaohcama ja ruvkedoaimma ii galgga ovddidišgoahtit guovllus, ovdalgo 
ILO-soahpamuš lea ratifiserejuvvon Suomas. Easkka dasto dili sáhttá árvvoštallat buorebut sámiid 
kultursuoji dáfus. 
 
Eanaávdnasiid váldin 

Eanaávdnasiid váldima meahcceguovllus leat muddemin eanaávnnasláhka (555/1981) ja jekkiid-
suodjalanguovllus dasa lassin jekkiidsuodjalanásahus (852/1998). Báišduoddara meahcceguovllus 
ii leat leamaš eanaávdnasiid váldindoaibma. 
 
Muora geavaheapmi 
 
Boazodoalu ja luondduealáhusaid doarjjabáikkiide váldojuvvo guovllus boaldámuššan uhccánaš 
soahki. 
 
Ulbmilat ja doaibmabijut oanehis čoahkkáigeassun: 
- Ulbmilin lea geahpedit nu ollu go vejolaš muorraváldima lagešvuvddiin. 
- Boazodoallit eai dárbbaš boaldin- ja lávvomuorraváldinlobi dábálaš boazobargguineaset 
guovllus jođedettiin. 
- Boaldinmuorra- ja eará ávnnasmuorraváldinlobiid sáhttá mieđihit guovllu minerála-
eatnamiidda. 
- Báišduoddara meahcceguvlui eai mieđihuvvo eanamuorraváldinlobit. Dolastallat oažžu 
fuolahuvvon dolastallanbáikkiid olggobealde dušše dalle, go geavaha boaldámuššan rissiid, goike 
ovssiid ja jalgŋážiid. 
 
Sámedikki oaidnu: 
Sámedikki mielas olbmot, geat barget árbevirolaš sámeealáhusaiguin ja daid ođđaáigásaš 
hámiiguin, galget sáhttit váldit árbevirolaš vuogi mielde boaldin- ja lávvomuoraid almmá 
váldinlobi. Vuođđolága 17 §:a 3 momeantta mieldásaš kultursuodji guoská meahccebivdui, 
guolástussii ja boazodollui. 
 
2.6. Geavahanvuoigatvuođaid láigoheapmi ja luohpadeapmi 
 
Stáhtaeatnama ja geavahanvuoigatvuođaid luohpadeami birra lea mearriduvvon meahcceguovlo-
lágas, earret eará 4 §:a 1 momeanttas. 
 
Ulbmilat ja doaibmabijut oanehis čoahkkáigeassun:  
- Meahciráđđehus joatká gustojeaddji geavahan- ja láigosoahpamušaid dainna eavttuin, ahte 
doarjjabáikkit geavahuvvojit meahccebivdui, guolástussii ja/dahje murjemii. 
- Meahciráđđehus sáhttá luohpadit boazodoalu ja luondduealáhusaid ruhtadanlága (45/2000) 
mielde sierra ovddu geavahanvuoigatvuođaid doarjjabáikki ceggema várás dihto eavttuiguin. 
- Boazodoalu dárbbašan ođđa ráhkadusat čohkkejuvvojit eanaš bálgosiid guođohanbáikkiide 
dálá visttiid ja ráhkadusaid oktavuhtii. 
- Boares visttiide, maidda ii leat geavahansoahpamuš, sáhttá dahkat oamasteaddji ohcama 
vuođul geavahansoahpamušaid, jos visttiid dálá dilli ja oamasteaddjit devdet ásahuvvon ákkaid. 
 
Sámedikki oaidnu: 
Sámedikki mielas stáhtaeatnama ja geavahanvuoigatvuođaid ii galgga luohpadit earáide go árbe-
virolaš sámeealáhusaiguin ja daid ođđaáigásaš hámiiguin bargi olbmuide, ovdalgo ILO-
soahpamuš lea ratifiserejuvvon Suomas. Muđui sáhttá geavvat nu, ahte ILO-soahpamušas 
dorvvastuvvon vuoigatvuođaide ii leat šat dárbu ovdalgo dilli čielggasmuvvá dán guovllus. 
 
Sámediggi fuopmášuhttá ahte vuođđolága (17.3 §) ja KP-soahpamuša (art. 27) dorvvastan sámiid 
vuoigatvuohta bargat iežaset kulturhápmái gullevaš árbevirolaš ealáhusaiguin, dego  

boazodoaluin, meahccebivdduin ja guolástusain ja daidda vuođđuduvvi ja dain surggiidan ođđa-
áigásaš ealáhusaiguin, lea viidáset go mas boazodoalu ja luonddealáhusaid ruhtadanlágas 
(45/2000) lea jearaldat. 
 
Sámedikki mielas sámiid árbevirolaš goahtesajiide ja ássangittiide galgá oažžut geavahan-
vuoigatvuođaid soahpamušaiguin. 
 
2.7. Plána váikkuhusaid árvvoštallan (s. 107-114) 
 
Plána mielde meahcceguovlluid dahje jekkiidsuodjalanguovlluid dikšun- ja geavahanplánat eai 
gula daidda fitnuide, main ng. YVA-lága (láhka birasváikkuhusaid árvvoštallanmeannudeamis 
(468/1994) vuođul galgá dahkat birasváikkuhusaid árvvoštallama. 
 
Plána vuođđuduvvá bistevaš ovdáneami prinsihpaide ja dainna geahččalit heivehit oktii 
ekonomalaš, sosiálalaš ja kultuvrralaš ulbmiliid. 
 
Váikkuhusat sámekultuvrii 
 
Plána mielde Sámedikki, Birasministeriija ja Meahciráđđehusa gaskasaš ságastallamiin sihke 
Sámedikki ja Birasministeriija gaskasaš ráđđádallamiin leat boahtán dan oaivilii ahte Sámediggi 
lea kulturiešstivrejumi ollašuhtti orgánan rivttes oassebealli dahkat meahcceguovlluid dikšun- ja 
geavahanplánaid sosiálalaš, kultuvrralaš ja ekonomalaš váikkuhusaid árvvoštallama dakko bokte 
go guorahallojit plána váikkuhusat sámiide. 
 
Meahciráđđehusa dahkan plána čoahkkáigeassun ja jurddaboađusin daddjojuvvo ahte plána ii 
báljo rievdat Ohcejoga ja Anára kultuvrralaš ja sosiálalaš dili dahje eallindilálašvuođaid dan dili 
ektui mii lei ovdal meahcceguovlolága (62/1991) ja jekkiidsuodjalanlága (851/1988) ja -ásahusa 
(853/1988) fápmuiboahtima. 
 
Sámedikki oaidnu: 
Dikšun- ja geavahanplánas eai leat čielggaduvvon dan sosiálalaš váikkuhusat sámiid dáfus. 
Sámediggái galgá várrejuvvot dilálašvuohta oassálastit váikkuhusaid árvvoštallan-
meannudeapmái. Árvvoštallamis galggašedje láhččojuvvot áššáigullevaš ákkat ášši čielggadan 
dihte, ja maiddái dat jurddabohtosat, mat dahkkojuvvojit dán áššis, galget dahkkojuvvot vuđolaš 
guorahallama vuođul. 
 
2.8. Luonddu lustageavaheapmi ja luondduturisma (s. 57-65) 
 
Luonddu lustageavaheami sáhttá juohkit (báikkálaš olbmuid) lagaslustageavaheapmái ja (olgo-
báikegoddelaččaid) gáidduslustageavaheapmái dahjege luondduturismii. 
 
Stivrejuvvon johtaleapmi ja virkkosmuvvan luonddus sáhttá vuođđuduvvat fitnodatdoibmii dahje 
dasto ii vuođđuduva dasa. 
 
Prográmmabálvalusfitnodagaiguin oaivvildit turismafitnodagaid ja -organisašuvnnaid, mat vuvdet 
stivrejuvvon vánddardemiid dahje sáhtostemiid guovllus. 
 
Ávdinstohpu lea álo rabas, das lea muorrakamiidna, seaŋgabeaŋka, beavdi ja beaŋkkat, ja 
muhtumin ávdinstohpu sáhttá leat visoš, mas lea gássavuoššanpláhta. 

ĆUOVUS 2. 12(12) 
 
Ohcejoga lahkosiin vánddardeapmi dáhpáhuvvá meahcceguovllus eanaš Ohcejoga vánddardan-
johtolaga mielde Goahppelašjávrri guovllus. Dat lea 25 km:a guhkkosaš johtolat, mii manná eanaš 
jalges duoddaris. 
 
Gáregasnjárgga gili lahkosiin eai leat dál merkejuvvon geassejohtolagat. 
 
Ulbmilat ja doaibmabijut: 
- Meahciráđđehusa doaibmaulbmila mielde lustageavaheami vejolašvuođat ovddiduvvojit 
deattuhusguovlojuogusteami mielde Ohcejoga lahkosiin lustageavahanavádagas.  
- Meahciráđđehus sáhttá vuođđudit ođđa merkejuvvon vázzinjohtolagaid meahcceguovllu lusta-
geavahanavádahkii (govva 2). 
- Meahcceguovllu boaittobealeavádahkii eai huksejuvvo ođđa stobut lustageavaheami várás. 
Vejolaš ođđa lustageavahanráhkadusat (ee. stobut ja dolastallanbáikkit) čohkkejuvvojit dás 
duohkoge lustageavahanavádahkii. 
- Guovllu dálá bálvalanráhkadusaid seailluhit meari dáfus dálážis. 
 
Sámedikki oaidnu: 
Sámedikki mielas guovllu lustageavaheapmi ja luondduturisma eai oaččo moktige čuohcit sáme-
kultuvrrain bargamii gullevaš árbevirolaš ealáhusaide dego boazodollui, meahccebivdui ja 
guolástussii ja dain surggiidan ođđaáigásaš ealáhusaide. 
 
Sámediggi gávnnaha dasa lassin ahte vuođđolága (21 §) ja Eurohpá olmmošrivttiidsoahpamuša 
(art. 6.1 ja 13) mielde juohkehaččas lea vuoigatvuohta oažžut iežas ášši duopmostuolu 
gieđahallamii (acces to court). Dát guoská ee. vuoigatvuhtii ohcat nuppástusa sierra čovdosiidda, 
mat dahkkojuvvojit dikšun- ja geavahanplána vuođul. Dát áššit eai leat čielggaduvvon plánas 
ollege. 
 
Sámedikki mielas dološmuitobáikkiiguin ii galgga sáhttit ávkkástallat friddja nugo plánas lea 
árvaluvvon (s. 56). Dán lágidan dihte galget dahkkojuvvot njuolggadusat ja plána. 
 
Dasa lassin Sámedikki mielas sámiin, geat láigohit geavahanvuoigatvuođaid, ii galgga gáibidit 
jahkásaš mávssuid/láigguid. Dát gáibádus vuođđuduvvá ILO-soahpamuša prinsihpaide. 
 
Sámedikki mielas dikšun- ja geavahanplána dahkamis galget váldojuvvot vuhtii sámi giellalága 
njuolggadusat ja prinsihpat. 
 
Sámediggi árvala ahte Meahciráđđehus galgá lágidit áššis sámediggelága (974/95) 9 §:s 
oaivvilduvvon ráđđádallamiid. 
 
 
 
 
Ságadoalli        Pekka Aikio 
 
 
Vs. láhkaalmmáičálli    Aimo Guttorm 

ĆUOVUS 3. 1(1) 

Baišduoddara meahcceguovllu čázádagat ja golggiidanguovllut 

DEANU ČG 

 

BÁHČAVEAJI ČG 

kilomehteriigui 

 

 
Čázádagat 

 
VÁLDOJUOHKU 
Juohkomuddu 1 dahje 2 

Juohkomuddu 3 

Golgang. eretgolgansadji 

Plánenguovlu 
 
Bodnečázi bohciidanguovlu 

Bodnečáhceguovlu 
 



146 
 

ĆUOVUS 4. 1(1) 

Baišduoddara meahcceguovllu Natura-luonddutiippat 

 Natura-luondotiippat 
3110 Guorba čielgačázat jávrrit 
3130 Guorba–gaskabibmos jávrrit 
3160 Humusjávrrit ja -láddot 
3210 Luonddudilálaš johkajohtolagat 
3220 Duottarjogat ja -ádjagat 
3260 Jogažat ja ádjagat 
4060 Duottarguolbanat 
4080 Duottarsuovkkat 
6150 Guorba duottarniittut 
7140 Molsašuvvan- ja gáddejeakkit 
7160 Gáldut ja gáldojeakkit 
7230 Suonjut 
7310 Áhpejeakkit 
7320 Balsajeakkit 
8110 Duoddariid njirramat ja duottarrášat 
8220 Silikáhttabávttit 
9010 Luondduvuovddit 
9040 Lagešbohtut 
9050 Rođut 
91D0 Muoradatjeakkit 

             Plánenguovlu 
 

kilomehteriigui 

ĆUOVUS 5. 1(1) 

Baišduoddara meahcceguovllu áitatvuollásaš ja geahčuvuollásaš 
bohccešattut 
Riikkaviidosat áittavulošvuohtaluohkkát (Á) (Rassi je. 2001): VU = váravuollásaš, NT = geahčuvuollásaš,  
LC = eallinávccalaš. Guovlu = guovlludásis áitatvuollásaš (RT). D = EU luondudirektiivva (92/43/ETY) ćuovus II 
dahje IV šládja. R = ráfáidahtton šládja. * = Suoma riikkaidgaskasaš vástušládja. 

Namma Dieđalaš namma  Á  Guovlu D R 
Suoidnečoavddarássi Botrychium boreale* VU    
Gieračoavdda Botrychium lanceolatum* VU    
Davvegiđđačalbmi Primula stricta VU    
Márjjáčoavdda Botrychium lunaria NT    
Várrelukti Carex holostoma NT  x x 
Slinzelukti Carex laxa* NT    
Biikasiepman Lappula deflexa NT RT  x 
Davvesuorbmarássi Potentilla chamissonis NT RT   
Muohtasárremas Sagina nivalis NT    
Nuortasiemanásti Thalictrum minus ssp. kemense NT   x 
Uhcafiskesrássi Ranunculus lapponicus* LC  x  
Alitbielloráss Campanula rotundifolia ssp. gieseckiana LC    
Ruksesgeapman Dactylorhiza incana ssp. incana LC RT   
Skážerjeaggeullu Eriophorum latifolium LC RT   
Culcevihti Potamogeton obtusifolius LC RT   

ĆUOVUS 6. 1(1) 

Báišduoddara meahcceguovllu ja lagasguovllu áitatvuollásaš 
bohccešattuid ja sámmáliid dovddus dihttonsajit 

Báišduoddara meahcceguovllu ja  
lagasguovllu áitatvuollásaš bohccešattuid  
ja sámmáliid dovddus dihttonsajit  

                  Áitatvuloš bohccešaddu  
                    Áitatvuloš sámil  
 
                    Plánenguovlu 
                  
                    Natura 2000 -guovlu 

ĆUOVUS 7. 1(1) 
Báišduottar–Geavvu-guovllu áitatvuloš lottit, sierravásto- 
šlájat ja árvvoštallamat daid párrameriin 
Jekkiidsuodjalanguovlluid (jsg) párramearit vuođđuduvvet loddekártemiidda. * = árvvoštallan vuođđuduvvá vuost-
tažettiin Väisänena ja earáid (1999) almmuhan šládjagaskadávjodahkii guovllus. Veardádallamin lea váldojuvvon 
vuhtii Osmonena (2002) almmuhan (s. 95, čuovus 1) gaskadávjodat Gálddooaivvi meahcceguovllus ja Sámmot-
jeakki–Vadjotjeakki jsg:s. BIJ = Biesjeaggi jsg, ČBJ =Čuonjáj.–Biergevárj. jsg, BÁJ = Beronápmirjeakki jsg.  
EU = EU:a loddedirektiivva čuvvosa I erenoamáš suodjaleami gáibideaddji šládja (D). UHEX = suopmelaš áitat-
vulošvuođajuogusteapmi (Rassi je. 2001): EN = erenoamáš áitatvuložat; VU = váravuložat, NT = dárkonvuložat. 
** = earenoamážit suodjaleami gáibideaddji šlájat (luonddusuodjalanásahus). VT = Suoma riikkaidgaskasaš 
vástošládja, man Eurohpá vuollel 100 000 pára šlájas bessejit Suomas badjel 1/10 (x) (Leivo ym. 2002) 

Baišd.–Geavvu párrameari oktiib. BIJ ČBJ BÁJ EU UHEX VT 
Gáhkkor 1–3    D NT  
Dovtta 10–20  1 1 D   
Njukča 5–10  1 1 D  x 
Čuonjá 40–80 1–2 5–10 1–5  NT x 
Snárttal 40–80  1–5 1–5   x 
Čiksa 100–200 5–10 20–50 5–10   x 
Vuoktafiehta 40–80 5–10 1–5 5–10   x 
Stuorrafiehtat 2–4     VU  
Njurggu 20–50  1 1–2  NT  
Skoarra 40–80 0–1 1–5 1–2   x 
Čoađgi 10–30 1–5 5–10    x 
Gárggogoalsi 1–5  1–2  D  x 
Vuoktagoalsi 40–80  1–5 1–2   x 
Gussagoalsi 10–30      x 
Jeaggehávut 1–5    D NT  
Čiekčá 2–3    D NT  
Bieggafálli 5–20     NT  
Cizášfálli 20–50  1–5 1–2 D VU  
Rievssatfálli 5–8    D EN**  
Čukčá 5–10  1–5  D NT x 
Guorga 5-10  2–3 1–2 D   
Láfol 200–500    D NT  
Bižus 5 000–10 000* 20–50 20–30 50–100 D   
Guolbbaviroš 100–200 5-10 1–5 10–20  VU  
Suotnjoliráš 50–100 2–5 1–5 10–20  NT x 
Uhcameahkástat 100–200 5–10 10–20 20–50   x 
Rávgoš 1 000–2 000* 10–20 40–60 20–50 D NT  
Ruksesguškil 100–200    D NT  
Guškkástat 1 000–2 000*  1–5 1–2   x 
Čáhppesčoavžžu 500–1 000* 5–10 5-10 1–5   x 
Stuorračoavžžu 50–100  1–5    x 
Ruonájuolčoavžžu 2 000–6 000* 20–50 100–200 100–200 D  x 
Gáddeviroš 100–300*  5–10    x 
Bávgoš 1 000–2 000* 10–20 5–10 10–20 D   
Čearret 100–300* 5–10 1–5 5–10 D   
Giehka 100–300*  1–5 1–2  NT  
Bigán 1–10  0–5  D   
Loađgu 1–100 1–2 0–5 0–5 D   
Jievjaskuolfi 0-25     EN  
Uhcačáihni 1–10  1–2   VU  
Giegabiigá 1–10  0–1   VU  
Čáihni 1–50  1–5  D NT x 
Guoikgáhrit 10–50     NT  
Giellavealgu 3 000–7 000* 10–20 20–50 20–50 D   
Leaibeloddi 200–500  10–20 1–5   x 
Geađgerásttis 4 000–9 000* 0–1 1–5 1–5  NT  
Gierdorásttis 10–20     NT  
Gaccepaš 100–500  5–10   NT  
Skirri 20–50  1–2   NT  
Guovssat 20–50  5–10   NT x 
Stálobeibboš 50–100      x 

ĆUOVUS 8. 1(1) 

Oktiigeassutabealla njiččehasain, mat dihttojit Báišduoddara 
meahcceguovllus 
Á = Áittavulošvuohta: CR = sakkamusat áitatvuollásaš, EN = earenoamáš áitatvuollásaš, NT = geahčuvuollásaš. 
EU = EU-kritera, direktiivašládja + lavtta. Láhka = Muddedalli láhka. * = earenoamážit suodjaleami gáibideaddji 
šlájat. SV = Suoma vástušládja (x). Meahccebivdol., r. = Meahccebivdoláhka, ráfáidahtek.  

Šládja                                   Dábálašvuohta Á EU Láhka SV 
Vuovdevánddis dábálaš   luonddusuodjalanláhka  
Nuortavánddis  dábálaš   luonddusuodjalanláhka  
Dorrevánddis vánis    luonddusuodjalanláhka  
Čáhcegoašku vánis   luonddusuodjalanláhka  
Davvenáhkkesoadjá hárvenaš  D-IV luonddusuodjalanláhka  
Oarri vánis   meahccebivdoláhka  
Goddesáhpán molsašuddá    luonddusuodjalanláhka x 
Ruksessealgi dábálaš   luonddusuodjalanláhka  
Luostesáhpán dábálaš   luonddusuodjalanláhka  
Čáhcesáhpán vánis   meahccebivdol., r.  
Bisamroahttu hárvenaš   meahccebivdoláhka  
Mádjit (kanadamádjit?) soaittáhat   meahccebivdoláhka  
Bealdomuolddat dábálaš   meahccebivdol., r.  
Dábálaš sáhpán dábálaš   meahccebivdol., r.  
Njoammil dábálaš  D-V meahccebivdoláhka  
Gumpe soaittáhat EN D-II,IV meahccebivdoláhka  
Njálla hárvenaš CR D-II,IV luonddusuodjalanláhka* x 
Rieban dábálaš   meahccebivdoláhka  
Guovža vánis NT D-II,IV meahccebivdoláhka  
Buoidda dábálaš   meahccebivdoláhka  
Nirpi dábálaš   luonddusuodjalanláhka  
Miŋka dábálaš   meahccebivdoláhka  
Neahti vánis  D-V meahccebivdoláhka  
Geatki vánis EN D-II meahccebivdoláhka x 
Čeavrris vánis NT D-II,IV meahccebivdoláhka  
Albbas hárvenaš NT D-II,IV meahccebivdoláhka  
Sarvva (ealga) dábálaš   meahccebivdoláhka  
Boazu (goddi) dábálaš   boazodoalloláhka  

ĆUOVUS 9. 1(1) 

Válddus Davvi-Sámi eatnangottelávas  

ĆUOVUS 10. 1(1) 

Muotkeduoddara meahcceguovllu bissovaš dološbázahusat, mat 
leat dieđus  

© Meahcceráđđehus 2008, © Genimap Oy, Lohpi L5293, © Museadoaimmahat, lohpi nr 34/005/2005, © Suoma 
birasguovddáš 2008. 

 
Dološbázahusat, mat leat dieđus 
 

 
bargo- ja válmmaštanbáikkit (sámebuođut, 
 boazogárddit, bivdorokkit, geađgemoallolánat)  

orohagat (goahte-, vistevuođut, ássangiettit) 
geađgeráhkadusat (barddáldagat, geađgeborat,  
dološbázahusjoavkkut    
materiála háhkanbáikkit (bolttohagat)  
bálvvos- ja máinnasbáikkit (sieiddit) 
 
 
kulturárbečuozáhat 
 
       Plánenguovlu 
 
      Natura 2000 -guovlu 
 

 
Eará kulturárbečuozáhagat 

 
oapmanat) 

ĆUOVUS 11. 1(6)  

Birasministeriija nannenbreivi 

BIRASMINISTERIIJA       Beaivemearri    Dnr 
 
              20.12.2010     YM8/5741/2008 
        
Meahciráđđehus          
PL 94                     
01301 Vantaa 
 
 
Čujuheapmi Meahciráđđehusa reive Birasministeriijai Dnr 351/623/2008/18.8.2008 
 
Ášši            Báišduoddara meahcceguovllu ja dasa guoskevaš jekkiidsuodjalanguovlluid 
                     dikšun- ja geavahanplána nannen 
 
Ášši válmmaštallan 
 

Meahciráđđehus lea 18.8.2008 sádden birasministeriijai Báišduoddara meahcce-
guovllu dikšun- ja geavahanplána nannenláhkai meahcceguovlolága (62/1991) 7 §:a 
vuođul. Seammás Meahciráđđehus lea bidjan ministeriija nannenláhkai meahcceguvlui 
rádjašuvvi Biesjeakki-Luopmošjoga, Piera-Márjjá jeakki ja Čuonjájeakki-Bierggevár-
jeakki jekkiidsuodjalanguovlluid dikšun- ja geavahanplána. Dát jekkiidsuodjalan-
guovllut leat vuođđuduvvon jekkiidsuodjalanlága (851/1988) ja jekkiidsuodjalan-
ásahusa (852/1988) 4 §:a vuođul, ja dikšun- ja geavahanplána nanne birasministeriija.  
 
Birasministeriija lea bivdán Báišduoddara meahcceguovllu dikšun- ja geavahanplána 
birra sierra ministeriijaid ja guovddášvirgebáikkiid sihke Bálgosa Ovttastusa ja Sáme-
dikki cealkámušaid nu, ahte lea váldán vuhtii meahcceguovloláhkii guoskevaš 
ráđđehusa árvalusa ákkaid. Ožžojuvvon cealkámušaid mielde plána lea adnojuvvon 
dábálaččat buorrin vuolggasadjin Báisduoddara meahcceguovllu dikšuma ja 
geavaheami lágidan dihte.  
 
Lappi Lihttu fuopmášuhttá ahte Davvi-Lappi eanagoddelávas (nannejuvvon 
27.12.2007) Gáregásnjárgga ja Ohcejoga gieldaguovddážis čujuhuvvon olgolihkadan-
johtolagaid oktavuođadárbu Geavu johtolahkii ii leat ovdanbukton dikšun- ja 
geavahanplánas. Lihtu mielas váikkuhusaid árvvoštallama oktavuođas galggašii guora-
hallat dikšun- ja geavahanplána gaskavuođa riikkadási guovlluidgeavahanulbmiliiguin 
ja eanagoddelávain. Ohcejoga gielda gidde cealkámušastis fuopmášumi ee. luonddue-
aláhusdoaimma meroštallamii, guolástanvuoigatvuođaide, sámekultuvrrain bargama 
vejolašvuođaid dorvvasteapmái ja dasa ahte, áššáiosolaččat galget doarvái gullojuvvot 
ja sis galgá leat vuoigatvuohta oažžut iežaset ášši duopmostuolu gieđahallamii. Dasa 
lassin gielda árvala lasi lustageavahanavádagaid meahcceguvlui ja doarjala biras-
ministeriijai, vai dikšun- ja geavahanplána mieldásaš doaibmabijut ja Geavu luonddu-
guovddáš ollašuhttošedje doarvái buriiguin resurssaiguin. Bálgosiid Ovttastus árvala 
mohtorgielkkástallama ráddjema miessemánu 10. beaivvi rájes rašimus guottetbáikkiin 
ja gidde fuopmášumi dasa, ahte beanavuodjindoaibma lea eanet ja eanet čuohcigoahtán 
boazodollui.  

ĆUOVUS 11. 2(6) 
 

Birasministeriija lea 24.11.2010 lágidan Sámedikkiin sámediggelága 9 §:a mieldásaš 
ráđđádallamiid, main leat gieđahallan earret eará Báišduoddara meahcceguovllu 
dikšun- ja geavahanplána ja dan nannema. 

 
Plána guovddáš ulbmilat ja ákkat 

 
Meahcceguovllu dikšun- ja geavahanplánas dahkkojuvvojit dikšuma ja geavaheami 
guovddáš linnjemat ja sohppojuvvojit oppalaš doaibmaprinsihpat. Plánas eai dábá-
laččat mearrit geavada operatiivvalaš doaimmain, ovdamearkka dihte das ahte goas 
doaimmat galget dahkkojuvvot, ovttaskas geavahansoahpamušaid dahkamis, ráhka-
dusaid dárkilis sajádagas ja lobiid mearis. Máŋggat doaibmabijut gáibidit guđege 
dáhpáhusa guorahallama ja dárkilet plánema sihke mearrádusaid, mat dahkkojuvvojit 
dákkár guorahallama ja plánema vuođul. Meahcceguovllu dikšun- ja geavahanplána ii 
maiddái buvtte ođđa vuoigatvuođaid, muhto dat stivre meahcceguovllu geavaheami. 
Plána vuolggasadjin lea ekologalaččat, sosiálalaččat ja ekonomalaččat bistevaš dili 
seailluheapmi dahje buorideapmi guovllus dakko bokte go meahcceguovloláhka addá 
dasa vejolašvuođaid. 
 
Vuođđolágas dorvvastuvvon ealáhusain bargama friddjavuođas mearriduvvo dárki-
leappot ealáhusainbarganvuoigatvuođalágas ja sierra eanageavahanlágain (ee. 
meahcceguovloláhka, boazodoalloláhka, meahcástanláhka ja guolástanláhka). 
Meahcceguovllu dikšun- ja geavahanplánas lea ovdamearkka dihte gieđahallon dušše 
stáhtačáziid geavaheapmi muhto ii guolástanlága mieldásaš guolástusa mudden 
priváhtačáziin. Meahcceguovlolága riikkabeaigieđahallama oktavuođas vuođđoláhka-
váljagoddi celkkii dikšun- ja geavahanplána birra ahte das eai livčče guovllu geava-
headdjiide guoskevaš mearrádusat, muhto dat guoskkašii dušše plánejuvvon eiseválde-
doaimmaide. Váljagotti mielas plána ii hehtte báikkálaš olbmuid meahccebivddu, 
guolástusa ja boazodoalu iige earáge daidda buohtastahtti árbevirolaš geavahanhámiid 
dán guovllus (PeVL 6/1990 vp s. 1).  
 
Meahciráđđehus lea dahkan Báišduoddara meahcceguovllu dikšun- ja geavahanplána 
nu, ahte lea gullan báikkálaš ja guvllolaš berošteaddjijoavkkuid sihke guovllu geava-
headdjiid. Báikkálaš olbmuid, boazodoalliid ja luondduealáhusbargiid vuoigatvuođat ja 
sin doaimmaid prinsihpat leat guorahallon viidát. Plána lea válmmaštallon nu, ahte dat 
nu bures go vejolaš dorvvastivččii Báišduoddara meahcceguovllu meahccáivuođa 
seailuma sihke vejolašvuođaid bargat sámekultuvrrain ja luondduealáhusaiguin. 
Daiguin gilvaleaddji eanageavahanhámit leat ráddjejuvvon. 
 
Meahcceguvlui leat meroštallon guokte geavahan- ja dikšunavádaga (boaittobeale-
avádat ja lustageavahanavádat). Boaittobealeavádat gokčá plánenguovllu viidodagas 
lagabui 89 proseantta ja dat seailluhuvvo nu luonddudilálažžan go vejolaš eaige dohko 
huksejuvvo ođđa bálvalanrusttegat. Boaittobealeavádagas eai leat merkejuvvon johto-
lagat dahje vánddardeapmái guoskevaš ráhkadusat eaige daid leat jurddašan dohko 
hukset. Luondduealáhusain boazodoallu lea mávssoleamos geavahanhápmi dán avá-
dagas. Guovllus leat geasiáigásaš luondduealáhusvuđđosaš meahccejohtalusvuojáhagat 
ja doarjjabáikkit. Lustageavahanavádat lea eanemustá kilomehterbeali govdosaš avádat 
dálá bálgáid ja mohtorgielkávuojáhaga sihke eará lustageavahanráhkadusaid (ee. Ohce-
joga vánddardanjohtolat ja Luopmošjávrri guovlu) birra. Plánas meroštallon avádagat 
ráddjejit ja stivrejit guovllu sierralágan geavahanhámiid oppalohkái vuohkkasit ja dan 
viidodagas go dat lea vejolaš meahcceguovlolága mieldásaš dikšun- ja geavahanplánas. 
Davvi-Lappi eanagoddeplánas čujuhuvvo mohtorgielkájohtolaga oktavuođadárbo- 

merkema vuođul ahte mohtorgielkájohtolaga livččii vejolaš maŋŋelis ráhkadit, ja dasa 
orru leamen dárbu ja dárbbašlaš čielggadusat ja plánat leat dahkkojuvvon. 
 
Meahcceguovllus lea boazodoalu ja luondduealáhusaid ruhtadanlága (45/2000) vuođul 
mearriduvvon okta doarjjabáiki sihke moanat boares guolástan-, meahccebivdo- ja 
lubmendoarjjabáikkit, maidda muhtumiidda Meahciráđđehus lea dahkan geavahan-
soahpamuša. Meahcceguovllus leat dasa lassin golbma boazodoallolága (848/1990) 
mielde ásahuvvon guovllu sihke Ohcejoga gieldda guokte bázahusfuolahusbáikki. 
Digita Oy:ai lea láigohuvvon geaidnovuoigatvuohta Nuvvos-Áilegassii. Máŋgga-
hápmásaš luondduealáhusaiguin bargan gullá oassin báikkálaš kultuvrii. Plána logu 
16.5. mielde gustojoeaddji geavahan- ja láigosoahpamušaid joatkin ja sierra ovddu 
geavahanvuoigatvuođaid luohpadeapmi doarjjabáikki ceggema várás gáibidit dan, ahte 
Meahciráđđehusa ásahan eavttut devdojuvvojit. Daid vuođđovuolggasadjin lea dat, 
ahte ohcci galgá leat báikegoddelaš ja son galgá bargat boazodoalu ja luonddue-
aláhusaid ruhtadanlága mieldásaš luondduealáhusaiguin dahje muđui árbevirolaš 
luondduealáhusaiguin – meahccebivdduin, guolástusain ja murjemiin.   
 
Plána vuođul geahččalit stivret mohtorfievrruiguin dáhpáhuvvi meahccejohtalusa dihto 
johtolagaide sihke dálvit ja erenoamážit geassit. Turismma ja olgobáikegoddelaččaid 
lustageavaheami hárrái Meahciráđđehus lea leamaš viehka várrugas. Olgobáike-
goddelaččaide eai dábálaččat mieđihuvvo geasiáigásaš meahccejohtaluslobit. Buot 
máksinággalágas daddjojuvvon mávssuvuloš doibmii galgá lea lohpi. 
 

Plánen oassin Natura 2000 -fierpmádaga ollašuhttimis 
 

Báišduoddara meahcceguovllu stáhtaeatnamat ja meahcceguvlui rádjašuvvi Biesjeakki-
Luopmošjoga jekkiidsuodjalanguovlu (FI1302003) sihke Piera-Márjjá jeakki (FI 
1300207) ja Čuonjájeakki-Bierggevárjeakki jekkiidsuodjalanguovllut (FI 1300206) 
gullet golbman sierra guovlun Suoma Natura 2000 -fierpmádahkii. Luonddusuodjalan-
lága (1096/1996) 65 ja 66 §:s mearriduvvon vuoigatvuođaváikkuhusat leat dáin guovl-
luin fámus. Jos fidnu dahje plána juogo oktonassii dahje ovttas eará fitnuiguin dahje 
plánaiguin sáhtášii mearkkašahttiláhkai čuohcit Natura-guovllu luondduárvvuide, de 
fitnu ollašuhtti galgá árvvoštallat váikkuhusaid (LsL 65 §). Eiseváldi ii oaččo mieđihit 
lobi iige dohkkehit plána, jos váikkuhusaid árvvoštallan- ja cealkámušmeannudeapmi 
čájehit ahte fidnu dahje plána mearkkašahttiláhkai čuohcá Natura-guovllu luonddu-
árvvuide (LsL 66 §). 
 
Ovdalis máinnašuvvon luonddusuodjalanlága oaivvildan mearkkašahtti čuohcima 
ceahkki ja dan árvvoštallan namalassii daid luondduárvvuid seailluheami dáfus, mat 
leat leamaš guovllu Natura 2000 -fierpmádahkii laktima vuođđun, dahká vejolažžan 
guovllu dábálaš geavaheami, jos ovdamearkka dihte luonddusuodjalanláhkii vuođđu-
duvvi ollašuhttimis ovttaskasdáhpáhusas ii nuppeláhkai daddjojuvvo. Báišduoddara 
meahcceguovllu dikšuma ja geavaheami ollašuhttinvuohkin lea meahcceguovloláhka 
ja máinnašuvvon jekkiidsuodjalanguovlluid hárrái luonddusuodjalanláhka sihke dáid 
jekkiidsuodjalanguovlluid suodjalanmearrádusat. Meahcceguovlolágas leat mero-
štallon ulbmilat, mat stivrejit guovllu geavaheami iige guovllu laktin  Natura 2000 
-fierpmádahkii rievdat geavadis dán ášši. Dát lea gávnnahuvvon maiddái stáhtaráđi 
mearrádusas 20.8.1998 Suoma Natura 2000 -fierpmádatevttohusa dohkkeheamis 
ovdamearkka dihte guolástusa, meahccebivddu ja eará luondduealáhusaid dáfus. 

Meahciráđđehus lea laktán Báišduoddara meahcceguovllu ja dasa guoskevaš jekkiid-
suodjalanguovlluid dikšun- ja geavahanplánii birasváikkuhusaid árvvoštallama sihke 
árvvoštallama plána váikkuhusain guovlluid Natura -luondduárvvuide. Daid vuođul 
Birasministeriija mielas dikšun- ja geavahanplánas gávdnojit ákkat ja sivat ng. Natura-
árvvoštallama dárboguorahallamii. Daid mielde sáhttá árvvoštallat ahte plána ii dagat 
dakkár váikkuhusaid, mat mearkkašahttiláhkai čuozášedje Báišduoddara meahcce-
guovllu ja dasa guoskevaš jekkiidsuodjalanguovlluid Natura 2000 -guovllu luonddu-
árvvuide. Plána orošii ovddideamen luondduárvvuid seailuma ja dat fas ollašuhttá 
Natura 2000 -fierpmádaga suodjalanárvvuid juksama sihke dikšuma ja geavaheami 
ollašuhttima.  

 
Nannen ja joatkkadoaimmat 

 
Meahcceguovlolága vuođul geahččalit seailluhit  nu bures go vejolaš ovddeš dilis dan 
álgo- ja eanemus mihtilmas meahcceluonddu, mii gávdno vel Lappis. Ulbmilin lea 
maiddái dorvvastit luondduealáhusaiguin ja sámekultuvrrain bargama lunddolaš 
vejolašvuođaid ja ovddidit luonddu máŋggabealat geavaheami ja dan vejolašvuođaid 
dego ovdamearkka dihte guovlluid vánddardan- ja lustageavahanvejolašvuođaid. Báiš-
duoddara meahcceguovllu dikšun- ja geavahanplána oktan čielggadusosiiguin lea 
máŋggabealat áššegirjeollisvuohta, mii addá nana vuođu meahcceguovllu dikšuma ja 
geavaheami lágideapmái. Plána vuođul sáhttá buorebut ovddalgihtii hehttet biras-
heađuštusaid ja dat čielggasmahttá ja stivre guovllu geavaheami,  mii váikkuha bures 
maiddái guovllu Natura-luondduárvvuide. 
 
Birasministeriija lea guorahallan dikšun- ja geavahanplána dasa gullevaš guovlluide 
guoskevaš njuolggadusaid ja dain surggiidan ulbmiliid sihke ministeriijai gullevaš 
guorahallanválddi vuođul dan viidodagas go dat meahcceguovlluide guoskevaš dálá 
láhkamearrádusaid vuođul lea vejolaš. Dikšun- ja geavahanplána vuođul ii sáhte 
mearridit lassegeatnegahttimiid iige nuppe dáfus maiddái dálá vuoigatvuođaid dahje 
ovdduid gáržžidemiid gieldalaččaide ja guovllu eará geavaheaddjiide, jos daid birra ii 
leat mearriduvvon guoskevaš meahcceguovllu ja jekkiidsuodjalanguovllu vuođđudan-
njuolggadusain dahje jos daid birra ii leat sohppojuvvon. Dán oktavuođas sáhttá earret 
eará gávnnahit ahte Alimus hálddahusrievtti mearrádusa 21.1.2010 (KHO 523/1/09) 
vurkehus 125 Gálddoaivvi meahcceguovllu dikšun- ja geavahanplána nannemis) 
mielde geavahansoahpamušaid ii leat vejolaš dahkat čearddalaš boahtimuša vuođul ja 
doarjjabáikkiid mieđiheamis ii sáhte sirredaddagoahtit, leago ohcci sápmelaš vai 
suopmelaš. 
 
Meahcceguvlui mieđihuvvojit lobit ja dahkkojuvvojit eará eiseváldemearrádusat sierra 
lágaide gullevaš lohpevuogádagaid olis, geavadis dikšun- ja geavahanplánas čuju-
huvvon prinsihpaid mielde. Ministeriija gidde goittotge Meahciráđđehusa fuopmášumi 
dikšun- ja geavahanplánain geavahuvvon  báikegoddelaš -meroštallama  dulkon-
vejolašvuođaide, ja nuba sáhtášii smiehttat gánnáhago dás duohko geavahit ruovttu-
gieldalága (1994/201) 2 §:s geavahuvvon meroštallama ”ruovttugielda”. 
 
Birasministeriija mielas dikšun- ja geavahanplána nannen heive oktii meahcceguovlo-
lága ulbmiliiguin ja dat ovddida lága ollašuhttima. Danin birasministeriija nanne Báiš-
duoddara meahcceguovllu ja dasa guoskevaš jekkiidsuodjalanguovlluid dikšun ja  
-geavahanplána maŋŋelis máinnašuvvon fuopmášuhttimiiguin nugo dat boahtá ovdan 
Meahciráđđehusa čujuhanreivve (Dnr 351/623/2008/18.8.2008) čuvvosiin. 

Birasministeriija deattuha Báišduoddara meahcceguovllu dikšuma ja geavaheami 
ollašuhttimis goziheami ja váikkuhusaid árvvoštallama sihke daid doaibmabijuid 
mearkkašumi, mat dahkkojuvvojit dákkár árvvoštallama vuođul. Meahcceguovlu lea 
máŋggahápmásaš ja viiddis ja dasa laktása jekkiidsuodjalanguovlluid lassin mearkka-
šahtti Geavu luonddumeahcci, man čađa manná bivnnuhis vánddardanjohtolat. Danin 
dán guvlui čuhcet maiddái máŋggalágan geavahandeattut. Ministeriija gidde eren-
oamáš fuopmášumi boazodoalu eanageavahandárbbuide, mat leat  sámekultuvrra 
jođihanvejolašvuođaid dáfus eremoamáš mávssolaččat meahcceguovllus. Ovda-
mearkka dihte go guorahallojit luondduturismadoaimma kvalitehta ja mearri sihke dasa 
guoskevaš lobit ja geavahansoahpamušat, de boazodoalu sierra bealit galget eren-
oamážit váldojuvvot vuhtii. Dasa lassin lea dehálaš ahte boazdollui guoskevaš bohc-
cuid guohtoneatnamiid molssodeapmi váldojuvvo vuhtii ovdamearkka dihte meahcce-
johtaluslobiid birra mearridettiin. 
 
Birasministeriija sáhttá ákkastallon siva dihte dohkkehit vejolaš rievdadanárvalusaid, 
mat ovddidit meahcceguovlolága ulbmila, jos láhkaásaheapmái dahje guovlluid 
hálddašeapmái ja geavaheapmái guoskevaš ákkat rivdet eará siva go meahcceguovlo-
lága dihte dahje dáhpáhuvvan ovdáneapmi muđui addá ákka plána dárkkisteapmái. 
Ovdamearkka dihte meahccejohtalusáššit ja dálkkádatrievdan sáhttet váikkuhit nu, ahte 
dikšun- ja geavahanplána sáhttá šaddat dihto osiin rievdadit dahje dárkkistit. Biras-
ministeriija sádde cealkámušaid, maid lea ožžon ovdal dán plána birra, Meahci-
ráđđehussii diehtun ja heivehuvvon osiin vuhtiiváldojuvvot, go dat ollašuhttá Báiš-
duoddara meahcceguovllu dikšun- ja geavahanplána. 
 
 

 
 
 
 
Birasministtar            Paula Lehtomäki 
 
 
Luonddusuodjalangoziheaddji       Pekka Salminen 
 
 
 
DIEHTUN: 
  Lappi ELY-guovddáš 
  Anára ja Ohcejoga gielddat 
  Lappi Lihttu 
  Sámediggi 
  Báišduoddara, Muttošjávrri, Gálddoaivvi ja Muotkeduoddara bálgosat 
  Lappi luonddusuodjalanbire 
 
 
ČUOVUSIN: váidinčujuheapmi 
 
--- 

Čuovus 

VÁIDINČUJUHEAPMI 
Váidineiseváldi 
Dán mearrádussii duhtameahttun sáhttá ohcat dasa nuppástusa Alimus hálddahusrievttis čálálaš 
váidaga vuođul. Váidinreive čujuhuvvo váidineiseváldái ja dat galgá doaimmahuvvot váidináiggi sisa 
Alimus hálddahusrievtti registrerenkantuvrii.  
 
Váidináigi 
Váidda galgá dahkkojuvvot 30 beaivvi sisa mearrádusa diehtunoažžumis. Váidináiggi 
rehkenasttedettiin diehtunoažžunbeaivi ii váldojuvvo lohkui. Jos váidináiggi maŋimuš beaivi lea 
bassebeaivi, lávvardat, iehčanasvuođabeaivi, válborbeaivi, juovlaruohtta dahje mihcamarruohtta, de 
váidináigi joatkašuvvá vel maŋit árgabeaivve. 
 
Diehtunaddinbeaivi oidno diehtunaddin- dahje oažžunduođaštusas. Dalle go jearaldagas lea sadjásaš-
diehtunaddin, de mearrádus gehččojuvvo dábálaččat ožžojuvvon diehtun goalmmát beaivve diehtun-
addin- dahje oažžunduođaštusa čájehan beaivvis. Virgereive gehččojuvvo boahtán eiseválddi dihtosii 
boahtinbeaivve. 
 
Váidaga sisdoallu 
Váidinreivves galget almmuhuvvot 
- váidi namma ja ruovttugielda 
- mearrádus, masa ohccojuvvo nuppástus, gokko mearrádussii ohccojuvvo nuppástus, makkár 
nuppástusat dasa galget dahkkojuvvot ja maiguin ákkaiguin nuppástus gáibiduvvo 
- poastačujuhus ja telefonnummir, maidda áššái guoskevaš almmuhusaid váidái sáhttá doaimmahit. 
 
Jos váidi sátneválddi geavaha su lágalaš ovddasteaddji dahje áššealmmái dahje váidaga dahkkin lea 
juoga eará olmmoš, de váidinreivves galgá almmuhit maiddái dán olbmo nama ja ruovttugieldda. 
 
Váidi, lágalaš ovddasteaddji dahje áššealmmái galget vuolláičállit váidinreivve. 
 
Váidaga čuvvosat 
Váidinreivii galget laktojuvvot 
- mearrádus, masa nuppástus ohccojuvvo, juogo originálan dahje mielddusin 
- duođaštus das, guđe beaivve mearrádus lea addojuvvon diehtun, dahje eará čielggadus váidináiggi 
álgimis 
- áššealbmá váldegirji, jos áššealmmái ii leat ášševuoddji dahje almmolaš riekteveahkki 
- eará áššegirjjit, maidda váidi doarjala iežas váidaga doarjjan, jos dat eai leat juo ovdal doaimma-
huvvon eiseváldái. 
 
Váidinreivve doaimmaheapmi eiseváldái 
Váidinreivve sáhttá doalvut váidi ieš dahje su fápmudan áššealmmái. Dan sáhttá iežas vásttuin sáddet 
maiddái poastta mielde dahje dan sáhttá doaimmahit sátnedoalvu bokte dahje šleađgapoasttain. Postii 
váidinreive galgá guđđojuvvot nu áiggil ahte dat geargá eiseváldái maŋimustá váidináiggi maŋimuš 
beaivve ovdal rabasáiggi nohkama. Alimus hálddahusrievtti registrerenkantuvra lea rabas diibmu 8.00 
- 16.15. 
 
Váidis berrojuvvo Alimus hálddahusrievttis áššegollun 223 euro (924/2008). Lágas 701/1993 (láhka 
dain mávssuin, mat berrojuvvojit duopmostuoluid ja dihto riektehálddahuseiseválddi bálvalusaid ovd-
das) lea sierra mearriduvvon, main dáhpáhusain ii berrojuvvo máksu. 
 
Alimus hálddahusrievtti 
poastačujuhus: PL 180, 00131 Helsset; fitnančujuhus: Unioninkatu 16, telefonnummir: 0100 86310; 
fáksa: 010 36 40382; šleađgapoastačujuhus: korkein.hallinto-oikeus@oikeus.fi 

